
條目： 

《大般若經．曼殊室利分》 

內容： 

220 之七分  大般若經曼殊室利分(五七四─五七五) 

232  文殊師利所說摩訶般若波羅蜜經 二卷         梁曼陀羅仙譯 

又 310 之 46 大寶積經文殊說般若會   重出 

233  文殊師利所說般若波羅蜜經    梁僧伽婆羅譯 

A. 本經為般若部類，受有大品經之影響。 

B. 本經每說「法界」「眾生界」「如來界」「我界」，菩提，並說眾生界不增減，顯受如

來藏說之影響。但今無二無別之空義釋之，與眾生心中有如來不同。 

C. 本經說「身見是實際」，「菩提即五逆」──約空相說。 

D. 一行三昧，乃引般舟三昧類「念佛三昧」入般若者。僧伽本似為初本，而餘二乃重

加增減。蓋依經文，文殊所說般若，即「不思議三昧」，何意別說一行三昧？ 

E. 經乃佛、文殊、舍利弗問答。別有彌勒、無相優婆夷及帝釋、阿難、迦葉。 

F. 經有煉金喻、煉寶喻，雖取意不同，曾受餘經影響可知。 

G. 「不思議界，與如來界、我界、法界，無二無别。」大經五七五 

 

出處： 

A.本經為般若部類，受有大品經之影響。 

B.本經每說「法界」「眾生界」「如來界」「我界」，菩提，並說眾生界不增減，顯受如



來藏說之影響。但今無二無別之空義釋之，與眾生心中有如來不同。 

※參見《大般若波羅蜜多經》卷 575(CBETA, T07, no. 220, p. 969, c15-p. 970, a7)： 

曼殊室利即白佛言：「若我由住甚深般若波羅蜜多能如是說，便住我想及住有想能如是

說，若住我想及住有想能如是說，則深般若波羅蜜多亦有所住，若深般若波羅蜜多有

所住者，則深般若波羅蜜多亦以我想及以有想為所住處，然深般若波羅蜜多遠離二

想、住無所住。如諸佛住微妙寂靜，無起、無作、無動、無轉以為所住；甚深般若波

羅蜜多不住有法、不住無法，故此所住不可思議。甚深般若波羅蜜多於一切法皆不現

行，甚深般若波羅蜜多當知即是不思議界，不思議界即是法界，法界即是不現行界，

不現行界當知即是不思議界，不思議界當知即是甚深般若波羅蜜多。甚深般若波羅蜜

多、我界、法界無二無別，無二無別即是法界，法界即是不現行界，不現行界當知即

是甚深般若波羅蜜多，甚深般若波羅蜜多當知即是不思議界，不思議界當知即是不現

行界，不現行界當知即是無所有界，無所有界當知即是無生滅界，無生滅界當知即是

不思議界，不思議界與如來界、我界、法界無二無別。」 

C.本經說「身見是實際」，「菩提即五逆」──約空相說。 

※參見《文殊師利所說摩訶般若波羅蜜經》卷 1(CBETA, T08, no. 232, p. 727, c10-13)：

佛言：「云何名實際？」文殊師利言：「身見等是實際。」 

佛言：「云何身見是實際？」文殊師利言：「身見如相，非實非不實，不來不去，亦身

非身，是名實際。」 

※參見《文殊師利所說摩訶般若波羅蜜經》卷 1 (CBETA, T08, no. 232, p. 728, c12-17) 

文殊師利白佛言：「世尊！菩提即五逆，五逆即菩提。何以故？菩提五逆，無二相故。

無學無學者，無見無見者，無知無知者，無分別無分別者，如是之相名為菩提。見五

逆相亦復如是。若言見有菩提而取證者，當知此輩即是增上慢人。」 

D.僧伽本，首有如來放光，中有如來放光加持文殊二段。 

※參見《文殊師利所說般若波羅蜜經》卷 1(CBETA, T08, no. 233, p. 732, c15- p. 733, 

a23)： 

如是我聞： 

一時佛在舍衛國祇樹給孤獨園，與大比丘眾一萬人俱；及諸菩薩摩訶薩十萬人俱，皆

悉住於不退轉地，久已供養無量諸佛，於諸佛所深種善根，成就眾生，淨佛國土，得

陀羅尼，獲樂說辯才，成就智慧，具足功德，以自在神通遊諸佛世界，放無量光明，



說無盡妙法，教諸菩薩入一相門，得無所畏，善降眾魔，教化度脫外道邪見。…… 

爾時世尊於中夜時放大光明，青、黃、赤、白、雜頗梨色，普照十方無量世界。……

是時文殊師利及諸菩薩摩訶薩眾遇此光者，歡喜踊躍充遍身心，各從住處到祇洹門。

爾時舍利弗、大目揵連、富樓那彌多羅尼子、摩訶迦葉、摩訶迦旃延、摩訶俱絺羅，

皆從住處到祇洹門。帝釋、四天王，上至阿迦尼吒天，亦覩光明，歎未曾有，與其眷

屬齎妙天花、天香、天樂、天寶衣，一切皆悉到祇洹門。其餘比丘、比丘尼、優婆

塞、優婆夷，天龍八部，遇光歡喜，皆來到門。 

而玄奘與曼陀本無此，別增一行三昧，乃引般舟三昧類「念佛三昧」入般若者。僧伽

本似為初本，而餘二乃重加增減。蓋依經文，文殊所說般若，即「不思議三昧」，何意

別說一行三昧？ 

※參見《文殊師利所說摩訶般若波羅蜜經》卷 2(CBETA, T08, no. 232, p. 731, a21-b9)： 

文殊師利白佛言：「世尊！當云何行能速得阿耨多羅三藐三菩提？」佛言：「文殊師

利！如般若波羅蜜所說行，能速得阿耨多羅三藐三菩提。復有一行三昧，若善男子、

善女人，修是三昧者，亦速得阿耨多羅三藐三菩提。」 

文殊師利言：「世尊！云何名一行三昧？」 

佛言：「法界一相，繫緣法界，是名一行三昧。若善男子、善女人，欲入一行三昧，當

先聞般若波羅蜜，如說修學，然後能入一行三昧。如法界緣，不退不壞，不思議，無

礙無相。善男子、善女人，欲入一行三昧，應處空閑，捨諸亂意，不取相貌，繫心一

佛，專稱名字。隨佛方所，端身正向，能於一佛念念相續，即是念中，能見過去、未

來、現在諸佛。何以故？念一佛功德無量無邊，亦與無量諸佛功德無二，不思議佛法

等無分別，皆乘一如，成最正覺，悉具無量功德、無量辯才。如是入一行三昧者，盡

知恒沙諸佛、法界，無差別相。 

※參見《大般若波羅蜜多經》卷 575(CBETA, T07, no. 220, p. 972, a11-25)： 

佛告曼殊室利童子：「此三摩地以法界相而為莊嚴，是故名為一相莊嚴三摩地。若菩薩

摩訶薩欲入如是勝三摩地，先應聽聞、請問、修學甚深般若波羅蜜多，然後能入此三

摩地。曼殊室利！若菩薩摩訶薩不動法界，知真法界不應動搖、不可思議、不可戲

論，如是能入一相莊嚴三摩地。曼殊室利！若善男子、善女人等欲入如是三摩地者，

應處空閑離諸諠雜，結跏趺坐不思眾相，為欲利樂一切有情，於一如來專心繫念，審

取名字、善想容儀，隨所在方端身正向。相續繫念此一如來，即為普觀三世諸佛。所

以者何？曼殊室利！一佛所有無量無邊功德、辯才等一切佛，三世諸佛乘一真如證大



菩提無差別故。」 

E.經乃佛、文殊、舍利弗問答。別有彌勒、無相優婆夷及帝釋、阿難、迦葉。 

F.經有煉金喻、煉寶喻，雖取意不同，曾受餘經影響可知。 

※參見《大般若波羅蜜多經》卷 575(CBETA, T07, no. 220, p. 970, a29-b3)： 

曼殊室利白言：「世尊！如是妙智性不可動。如鍛金師燒鍊金璞，既得精熟秤量無動；

此智亦爾，久修成熟，無作無證、無生無盡、無起無沒，安固不動。」 

※參見《大般若波羅蜜多經》卷 575(CBETA, T07, no. 220, p. 972, b18-26)： 

「譬如有人遇得寶珠，示治寶者言：『我此寶價直無量，然其形色未甚光鮮，汝當為我

如法磨瑩，但令鮮淨勿壞形色。』其治寶者隨彼所言，依法專心如如磨瑩，如是如是

光色漸發，乃至究竟映徹表裏，既修治已價直無量。曼殊室利！彼菩薩乘善男子等，

漸次修學此三摩地亦復如是，乃至得此三摩地時，便獲無邊功德勝利。」 

※參見《文殊師利所說摩訶般若波羅蜜經》卷 2(CBETA, T08, no. 232, p. 731, b19-25)： 

「譬如有人得摩尼珠，示其珠師。珠師答言：『此是無價真摩尼寶。』即求師言：『為

我治磨，勿失光色。』珠師治已，隨其磨時，珠色光明映徹表裏。文殊師利！若有善

男子、善女人，修學一行三昧不可思議功德無量名稱，隨修學時，知諸法相，明達無

礙，功德增長，亦復如是。」 

G.「不思議界，與如來界、我界、法界，無二無别。」大經五七五 

※參見《大般若波羅蜜多經》卷 575(CBETA, T07, no. 220, p. 969, c15-p. 970, a7)： 

曼殊室利即白佛言：「若我由住甚深般若波羅蜜多能如是說，便住我想及住有想能如是

說，若住我想及住有想能如是說，則深般若波羅蜜多亦有所住，若深般若波羅蜜多有

所住者，則深般若波羅蜜多亦以我想及以有想為所住處，然深般若波羅蜜多遠離二

想、住無所住。如諸佛住微妙寂靜，無起、無作、無動、無轉以為所住；甚深般若波

羅蜜多不住有法、不住無法，故此所住不可思議。甚深般若波羅蜜多於一切法皆不現

行，甚深般若波羅蜜多當知即是不思議界，不思議界即是法界，法界即是不現行界，

不現行界當知即是不思議界，不思議界當知即是甚深般若波羅蜜多。甚深般若波羅蜜

多、我界、法界無二無別，無二無別即是法界，法界即是不現行界，不現行界當知即

是甚深般若波羅蜜多，甚深般若波羅蜜多當知即是不思議界，不思議界當知即是不現



行界，不現行界當知即是無所有界，無所有界當知即是無生滅界，無生滅界當知即是

不思議界，不思議界與如來界、我界、法界無二無別。」 

 


